
Өзбекстан Республикасы Президенти Ш.М.Мирзиёевтың басшылығында 2026-жыл 13-март күни өткерилген «Халық мүрәжатлары менен ислесиў системасын жаңа дәрежеге көтериў ҳәм жәмийетшилик пикирин терең талықлаў»ға бағышланған видеоселектор мәжилисинде белгилеп берилген баслы ўазыйпалардан келип шығып Кегейли районы ҳәкими А.Камаловтыӊ район халқына мүрәжат
БАЯНАТЫ

Ҳүрметли Президентимиз Шавкат Мирзиёевтың басшылығында                2026-жыл 13-март күни «Халық мүрәжатлары менен ислесиў системасын жаңа дәрежеге көтериў ҳәм жәмийетшилик пикирин терең талықлаў»ға бағышланған видеоселектор мәжилиси өткерилди. Бул мәжилисте белгилеп берилген баслы ўазыйпалардан келип шығып, халықтың машқалалары менен ислесиўде Қашқадәря ўәлаяты Қаршы қаласы мысалында айтылған тәжрийбени нәтийжели жолға қойыў мақсетинде ис-илажлар режесин ислеп шығылған ҳәм оны Халық депутатлары районлық Кеңесинде тастыйықлап, халық пенен тығыз ислесиў, олардың мүрәжатларын унамлы шешиў, көтерилген машқалалар тийкарында аймақтың тараўлық ҳәм инфраструктуралық раўажланыўын тәмийинлеўимиз керек.
Белгиленген ўазыйпаларға тийкарланып, 2025-жыл даўамында район халқынан жолланған мүрәжатлар ҳәм олар менен ислесиў жағдайы анализ қылынды.

2025-жыл даўамында Президент Виртуал ҳәмде Халық қабыллаўханаларына район пуқараларынан жәми 1295 мүрәжат келип түскен, соннан көрип шығылған 1295 мүрәжатлардан 854 (66%) мүрәжатлар өзиниң унамлы шешимин тапқан, 4441 мүрәжатларға түсиник берилген.
2024-2025-жыл даўамында келип түскен мүрәжатлар анализ қылынғанда емлениў ушын материаллық жәрдем алыў, үй-жайларды оңлаў мәселесинде, ишки жолларды оңлаў маселесинде мүрәжатлар, банк карталарынан пуллардың жоғалыўы яки өзлестирилиўи маселесинде мүрәжатлар, социаллық жәрдемге мүтәж ҳаял-қызларға бир мәртелик жәрдем мәселесинде, үй-жай менен тәмийинлеў мәселесинде, бир мәртелик материаллық жәрдем мәселесинде, балалар напақасы мәселесиндеги мүрәжатларға туўра келеди.
Халықтың мүрәжатларын анализлеў, жасаў шәраятларын жақсылаў ҳәм аймақтың тараўлық, инфраструктуралық бағдарында орын алған машқалаларын сапластырыў мақсетинде бир қатар жумыслар әмелге асырылыўы белгиленген.
Атап айтқанда, 
Өзбекстан Республикасы Министрлер Кабинетиниӊ 2024-жыл 11-октябрь күнги “Қалалар ҳәм басқа елатлы пунктлер көшелерин ҳәм ишки хожалық жоллары инфраструктурасын жәнеде жетилистириў ҳақкында”ғы 665-санлы карары тийкарында 2026-жыл ушын ажыратылған қаржылар есабынан әмелге асырылатуғын ишки жолларды оңлаў жумысларының мәнзилли дизими ислеп шығылып тастыйықланды ҳәм жойбар-смета ҳүжжетлерин ислеп шығылды. 2026-жылы 20,59 км ишки жолларға щебень-қум араласпасы (ЩПС) жатқызып оӊлаў жумысларын алып барыў режелестирилген.
Бүгинги күнге мәнзилли дизимге киргизилген жәми 6,76 км, соныӊ ишинде, «Ийшан қала» АПЖ аймағында 2,22 км, «Жүзим бағ» АПЖ аймағында 2,292 км ҳәм «Қумшунгил» АПЖ аймағында 2,3 км ишки жолларға щебень-қум араласпасы (ЩПС) жатқызып оӊлаў жумыслары жуўмақланды.

Өзбекстан Республикасы Президентиниң 2025-жыл 27-декабрьдеги “2026-2028-жылларда Өзбекстан Республикасының социаллық ҳәм ислеп шығарыў инфраструктурасын раўажландырыў ис-илажлары ҳаққында”ғы ПҚ-393-санлы қарары менен “Жалпақ жап” АПЖ аймағындағы 33-санлы мектеп имаратын капитал оӊлаў,   “Көк өзек” АПЖ аймағында жаӊадан мектепке шекемги билимлендириў мекемеси имаратын қурыў, “КС-3-1” коллекторыныӊ ПК 70+40 деги дюкерди реконструкция қылыў, Кегейли районы Мәмлекетлик салық инспекциясы имаратын капитал оӊлаў ҳәм “Бахытлы” МПЖ аймағында мәмлекетлик хызметлери орайыныӊ Халқабад филиалы имаратын жаӊдан қурыў  жумысларын әмелге асырыў белгиленген.

Өзекстан Республикасы Президентиниң 2026-жыл 21-февральдағы “Қарақалпақстан Республикасын 2026-жылда социаллық-экономикалық раўажландырыў ҳәм келеси жыллар ушын мөлжелленген бағдарламаларды тастыйықлаў ҳаққында”ғы ПҚ-70-санлы қарары менен район аймағындағы елатлы пунктлерде жәми 67,0 км. ишимлик суў ҳәм ақаба суў тармақларын ҳәмде 7 дана суў қурылмалары объектлерин жаңадан қурыў ҳәм реконструкция қылыў, район аймағындағы 20,0 км узынлықтағы улыўма пайдаланыўдағы автомобиль жолларын оӊлаў, Д237 (4Р179) автомобиль жолыныӊ 27-49 аралығында жолларды оӊлаў, 53,0 км электр тармақларын тартыў ҳам 12 дана трансформатор пунктлерин қурыў, “Жылўан жап” хожалықлар аралық каналыныӊ 14,0 км бөлимин бетонлаў, 19-санлы орта мектеп имаратын оӊлаў, Халқабад елатында музыка мектеби имаратын жаӊадан қурыў, “Бахытлы” МПЖ аймағындағы спорт мектеби филиалы имаратын оӊлаў жумысларын алып барыў белгиленген.

Өзекстан Республикасы Президентиниң 2026-жыл 5-февральдағы “2026-жылда аймақларды раўажландырыў арқалы халықтың дәраматын арттырыў, турақлы жумыс орынларын жаратыў ҳәмде кәмбағаллықты қысқартырыў илажлары ҳаққында”ғы ПҚ-49-санлы қарары ҳәм усы тийкардағы Қарақалпақстан Республикасы Жоқарғы Кеңеси Президиумының 2026-жыл 6-марттағы “Аўыр районлар ҳәм мәҳәллелерди комплексли раўажландырыў бағдарламаларын тастыйықлаў ҳаққында”ғы 617-санлы қарары менен Қанлыкөл районын раўажландырыў бағдарламалары ушын 15,0 млрд.сўм қаржы ажратылып:

район орайын ири автомобил жолларына, халық көп жасайтуғын аймақларды район орайына ҳәмде басқа тутас районларға байлаўшы жолларды жақсылаў, санаат зоналары жумысларын кеңейтиў;

мәҳәллелер қәнигелесиўин тереңлестириў бойынша жойбарларды әмелге асырыў, сондай-ақ, қолай инфраструктура шәраятын жақсылаў;

ирригация тармақларын, соннан, халықтың тамарқасы ҳәм ижәраға берилген жер майданларына суўғарыў системасын жақсылаўға қаратылған анық манзилли бағларламалары исленип, усы жумысларды әмелге асырыў белгиленген.

Өзбекстан Республикасы Президентиниң 2025-жыл 8-октябрьдеги “Айырым район (қала) ҳәм мәҳәллелерди халықтың жасаўы ҳәм исбилерменлик жумысы менен шуғылланыўы ушын үлгили аймаққа айлантырыў илажлары ҳаққында”ғы ПҚ-298-санлы қарары ҳәм усы тийкардағы Қарақалпақстан Республикасы Жоқарғы Кеңеси Президиумының 2026-жыл 13-февральдағы “2026-жылда “Жаңа Өзбекстан” көринисиндеги районлар ҳәм мәҳәллелерди комплексли раўажландырыў бағдарында әмелге асырылатуғын илажлар ҳаққында”ғы 590-санлы қарары менен Кегейли районында 2 мәҳәлле “Абат мәкан” ҳәм “Қуяшлы” мәкан пуқаралар жыйыны таңлап алынды, 10,0 млрд.сўм қаржы ажратылып “Жаңа Өзбекстан” көринисиндеги мәҳәлле сыпатында қурылыс жумысларды әмелге асырыў белгиленген.

Буннан тысқары, “Open budget” бағдарламасының 2026-жыл биринши мәўсиминде 5 жойбар жеңиске ерисип, усылардың нәтийжесинде “Жүзим бағ” АПЖ аймағынан өтиўши Д234 “Нөкис-Шымбай-Тахтакөпир” автомобиль жолыныӊ 22-31-километри аралығында 5,0 км аралыққа түнги жақтыландырыў үскенелерин ҳәм 3 дана трансформатор орнатыў, “Қуяшлы” МПЖ аймағынан өтиўши Д234 автомобиль жолыныӊ 22-36 километри алалығында түнги жақтыландырыў үскенелерин орнатыў, “Қумшунгил” АПЖ аймағындағы “Дарўаза қум” шыпакерлик пунктин медициналық үскенелер менен тәмийинлеў, “Абат мәкан” МПЖ аймагындағы “Нурлы гузары”, “Айдын жол” ҳәм “Ел ғәзийнеси” көшелеринде 1800 метр ишки жолға асфальтобетон қапламасын жатызып оӊлаў, “Ийшан қала” АПЖ аймағындағы Ийшан қала көшесиндеги 1320 метр ишки жолға асфальтобетон қапламасын жатызып оӊлаў жумыслары әмелге асырылады.

Жоқарыда аталған Президент селекторындағы тапсырмалардан келип шығып, халықтың машқалалары менен ислесиўде төмендеги ўазыйпаларды әмелге асырыўды усыныс етемен.
- Президент Виртуал ҳәм Халық қабыллаўаналарына келип түскен мүрәжатларды унамлы шешиў дәрежесин көтериў бойынша анық ис-илажларды әмелге асырыў;

- Бәрше дәрежедеги басшылар тәрепинен мәҳәллелерде көшпели қабыллаўларды тек-ғана атына ѳткерместен нәтийжели өткериў, пуқаралар тәрепинен көтерилген машқалаларды унамлы шешиў илажларын көриў;

- Мүрәжатлар саны жоқары болған мәмлекетлик орган басшылары өз тараўында жүзеге келип атырған наразылықларды кемейтиў бойынша “жол картасын” тастыйықлап, өз режелерин халыққа жеткериў;

- Мүрәжатлар менен ислесиўде “мәҳәлле жетилиги”ниң жуўапкершилигин асырыў, мәҳәлле баслығы ҳәм жаслар жетекшиси келип тусип атырған мүрәжатлардың келип шығыў себеплерин анықлап, ҳәр күни район ҳәкимине киритип барыў;

- Президент Виртуал ҳәм Халық қабыллаўаналарын келип түскен мүрәжатларды анализ етип барыў, пуқаралар кейпиятына тәсир етип турған мәселелер бойынша усыныслар таярлаў.

Дыққатларыңыз ушын рахмет.
